
PROGRAM MADANI KITA BERSAMA-SAMA KOMUNITI LABU @ RASAH
DEKATKAN PERKHIDMATAN KERAJAAN DENGAN MASYARAKAT

RASAH, 18 September 2026 — Program MADANI Kita Bersama-sama Komuniti Labu
@ Rasah (PMK Labu @ Rasah) akan berlangsung di Dewan Orang Ramai Desa
Cempaka, Nilai, Negeri Sembilan pada 26 September 2026, dari jam 8.00 pagi hingga
4.00 petang, sebagai platform mendekatkan perkhidmatan, inisiatif dan maklumat
kerajaan kepada masyarakat setempat.

Program ini merupakan pendekatan turun padang yang menghimpunkan pelbagai
kementerian, jabatan dan agensi kerajaan dalam satu platform bersepadu bagi
memudahkan masyarakat mendapatkan maklumat, perkhidmatan serta berinteraksi
secara langsung dengan agensi yang berkaitan.

Antara pengisian yang disediakan termasuk pendaftaran MyDigital ID, semakan
dan tuntutan Wang Tak Dituntut, pemeriksaan kesihatan, perkhidmatan
berkaitan pendidikan serta pelbagai inisiatif berkaitan kesejahteraan dan kos sara
hidup seperti Jualan Rahmah MADANI, Jualan Agro MADANI dan Bakul Rahmah.

Selain itu, masyarakat turut berpeluang menyertai pelbagai aktiviti komuniti dan belia
termasuk e-Sukan, sukan futsal, permainan dam dan karom, pertukaran topi
keledar, penukaran minyak enjin motosikal, gunting rambut percuma serta
pemberian benih dan anak pokok.

Program ini turut memberi ruang kepada masyarakat untuk mendapatkan penerangan
secara terus, mengemukakan pertanyaan serta menyampaikan pandangan berkaitan
perkhidmatan dan inisiatif kerajaan.

Sehubungan dengan itu, masyarakat di Labu, Rasah dan kawasan sekitar dijemput
hadir bersama keluarga bagi memanfaatkan pelbagai perkhidmatan, aktiviti dan
pengisian yang disediakan sepanjang program.

https://drive.google.com/file/d/1ufSbNC83jXB50UC2IgvTHpV1VWWEZrBw/view

